
Հայաuտանի Հանրապետության կառավարությունը   ո ր ո շ ու մ   է.
1. Հայաuտանի Հանրապետության կառավարության 2010 թվականի նոյեմբերի 4-ի «Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» թիվ N 1406-Ն որոշման (այսուհետ` որոշում) մեջ կատարել հետևյալ փոփոխությունները և լրացումը.

1) որոշման 4-րդ կետը շարադրել հետևյալ խմբագրությամբ.

«4. Հայաստանի Հանրապետության աշխատանքի և սոցիալական հարցերի նախարար Ա. Գրիգորյանին`
1) ապահովել լիազոր մարմնի հետ կենսաթոշակների վճարման ծառայությունների մատուցման պայմանագիր կնքած բանկերի և վճարահաշվարկային կազմակերպությունների և դրանց կողմից մատուցվող ծառայությունների ու միջնորդավճարների վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարության կայքէջում հրապարակելը,

2) մինչև 2011 թվականի հոկտեմբերի 1-ը Հայաստանի Հանրապետության կառավարություն առաջարկություններ ներկայացնել վճարահաշվարկային կազմակերպությունների կողմից մատուցվող ծառայությունների միջնորդավճարի չափը հաշվարկելու կարգի վերաբերյալ` հիմք ընդունելով վճարահաշվարկային կազմակերպությունների ներկայացրած հիմնավորումները:».

2) որոշման N 3 հավելվածի 2.3.4. կետը «տրամադրել» բառից հետո լրացնել «նախորդ ամսվա կենսաթոշակների վճարման արդյունքների վերաբերյալ տեղեկատվությունը, իսկ 5-րդ աշխատանքային օրվանից ոչ ուշ`» բառերով.

3) որոշման N 3 հավելվածի 3-րդ կետից հանել «, ընդ որում` յուրաքանչյուր կենսաթոշակառուի մեկ ամսվա կենսաթոշակի գումարը կենսաթոշակառուին տրամադրելու համար միջնորդավճարի առավելագույն շեմ է սահմանվում երեք հարյուր դրամը» բառերը:

2. Սույն որոշումն ուժի մեջ է մտնում 2011 թվական հունվարի 1-ից:
ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ

<<Հայաստանի Հանրապետության կառավարության 2010 թվականի նոյեմբերի 4-ի
N 1406-Ն որոշման մեջ փոփոխություններ և լրացում կատարելու մասին>> 
ՀՀ կառավարության որոշման նախագծի անհրաժեշտության վերաբերյալ
1. Իրավական ակտի անհրաժեշտությունը (նպատակը)

Իրավական ակտի նախագիծը ներկայացվում է ի կատարումն ՀՀ վարչապետի մոտ 2010 թվականի դեկտեմբերի 28-ին կայացած խորհրդակցության ժամանակ տրված հանձնարարականների:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2010 թվականի նոյեմբերի 4-ի թիվ N 1406-Ն որոշմամբ հաստատվել է կենսաթոշակների վճարման կարգը և լիազոր մարմնի և վճարահաշվարկային կազմակերպության միջև կնքվող` կենսաթոշակները կանխիկ եղանակով վճարելու ծառայությունների մատուցման պայմանագրի օրինակելի ձևը` համաձայն հավելված N 3-ի:

Համաձայն պայմանագրի 2.3.4 կետի` ծառայություն մատուցող վճարահաշվարկային կազմակերպությունը Պատվիրատուին (սոցիալական ապահովության պետական ծառայությանը) է տրամադրում փոխադարձ հաշվարկների ակտը և իր բանկային հաշվին փոխանցված, սակայն  կենսաթոշակառուին չտրամադրված կենսաթոշակների գումարը:
Իսկ 3-րդ կետի համաձայն` սահմանվում է յուրաքանչյուր կենսաթոշակառուի մեկ ամսվա կենսաթոշակի գումարը կենսաթոշակառուին տրամադրելու համար միջնորդավճարի առավելագույն շեմ` երեք հարյուր դրամի չափով:

Առավելագույն շեմի կիրառումը, ըստ <<Հայփոստի>>, կենսաթոշակների վճարման գործընթացը դարձնում է տնտեսապես անշահավետ, իսկ եռօրյա ժամկետում տեխնիկապես հնարավոր չէ ապահովել վճարման արդյունքների ամփոփումը և պետական բյուջե հետ վերադարձնել չվճարված գումարները:

Խնդիրը քննարկվել է ՀՀ վարչապետի մոտ: Քննարկումների արդյունքում որոշվել է առավելագույն շեմ չկիրառել 2011 թվականի համար, իսկ մինչև 2012 թվականը` մշակել վճարահաշվարկային կազմակերպությունների կողմից մատուցվող ծառայությունների միջնորդավճարի չափը հաշվարկելու կարգ (այն հաշվով, որ կենսաթոշակների չափերի բարձրացումը մեխանիկորեն չհանգեցնի միջնորդավճարի չափի բարձրացմանը):

1.2. Առկա խնդրի առաջարկվող լուծումը
Հաշվի առնելով վերը նշվածը, նախատեսվում է փոփոխություններ և լրացում կատարել ՀՀ կառավարության 2010 թվականի նոյեմբերի 4-ի թիվ N 1406-Ն որոշման մեջ:

2. Կարգավորման առարկան

Ներկայացվող նախագծով առաջարկվում է.

1) հանել յուրաքանչյուր կենսաթոշակառուի մեկ ամսվա կենսաթոշակի գումարը կենսաթոշակառուին տրամադրելու համար միջնորդավճարի առավելագույն շեմը,

2) հանձնարարել ՀՀ աշխատանքի և սոցիալական հարցերի նախարարին` մինչև 2011 թվականի հոկտեմբերի 1-ը Հայաստանի Հանրապետության կառավարություն առաջարկություններ ներկայացնել վճարահաշվարկային կազմակերպությունների կողմից մատուցվող ծառայությունների միջնորդավճարի չափը հաշվարկելու կարգի վերաբերյալ` հիմք ընդունելով վճարահաշվարկային կազմակերպությունների ներկայացրած հիմնավորումները,

3) սահմանել, որ վճարող կազմակերպությունը յուրաքանչյուր ամսվա 3-րդ աշխատանքային օրվանից ոչ ուշ Պատվիրատուին է տրամադրում նախորդ ամսվա կենսաթոշակների վճարման արդյունքների մասին տեղեկատվությունը, իսկ փոխադարձ հաշվարկների ակտը` 5-րդ աշխատանքային օրվանից ոչ ուշ:

3. Իրավական ակտի կիրառման դեպքում ակնկալվող արդյունքը

Իրավական ակտի կիրառման արդյունքում նախատեսվում է ապահովել կենսաթոշակների վճարումը 2011 թվականին (հունվար ամսվա կենսաթոշակի վճարումը Երևանում կսկսվի հունվարի 4-ից) և միաժամանակ, ներդնել վճարահաշվարկային կազմակերպությունների կողմից մատուցվող ծառայությունների միջնորդավճարի չափը հաշվարկելու` տնտեսապես հիմնավորված մեխանիզմներ:

ՀՀ աշխատանքի և սոցիալական հարցերի նախարար


 Արթուր Գրիգորյան 

Տ Ե Ղ Ե Կ Ա Ն Ք

<<Հայաստանի Հանրապետության կառավարության 2010 թվականի նոյեմբերի 4-ի թիվ N 1406-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Հայաստանի Հանրապետության կառավարության 2010 թվականի նոյեմբերի 4-ի թիվ N 1406-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագիծն ընդունելու դեպքում Հայաստանի Հանրապետության 2011 թվականի պետական բյուջեում ծախսերի և եկամուտների էական ավելացում կամ նվազեցում չի սպասվում:

Կենսաթոշակների վճարումն ապահովվելու է Հայաստանի Հանրապետության 2011 թվականի պետական բյուջեով կենսաթոշակների վճարման համար նախատեսված միջոցների հաշվին:

Տ Ե Ղ Ե Կ Ա Ն Ք
<<Հայաստանի Հանրապետության կառավարության 2010 թվականի նոյեմբերի 4-ի թիվ N 1406-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

<<Հայաստանի Հանրապետության կառավարության 2010 թվականի նոյեմբերի 4-ի թիվ N 1406-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՀՀ աշխատանքի և սոցիալական հարցերի նախարար


 Արթուր Գրիգորյան
